
Мерзімі:
Тақырыбы: Ауру туғызатын бактериялар және олармен күресу шаралары
Сабақтың мақсаты: ауру туғызатын бактерия түрлерімен танысады және олардың тірі ағза дүниесіне тигізетін зиянды әрекеттерін қарастырады. 
Сабақтың міндеттері: 
1. Оқушылар өсімдіктерде, жануарларда және адам ағзасында ауру туғызатын бактерия түрлерімен танысып, олармен күрес жайлы мәлімет қарастырады.
1. Өткен тақырыппен бйланыстыра отырып анализ жасап, есте сақтау қабілеттерін дамытады;
1. Өз бетімен жұмыс істеп , өз білімін өзі тексеріп, бағалай білуге үйрету.Өздігінен талпынып , жауапкершілікті сезінетін саналы,өнегелі ұрпақ тәрбиелейді.
Коррекциялық: Ұсыныс бойынша көру қабілетіндегікемшіліктерді түзету.
Сабақ типі: жаңа сабақ
Сабақ түрі: дәстүрлі
Оқыту әдісі: оқыту, баяндау, ауызша, әңгімелеу, саралау, Венн диаграммасы
Көрнекі құралдар: оқулық, дәптер, плакаттар, фотосуреттер.
	№
	Кезеңі
	Барысы

	1
	Ұйымдастыру сәті.
	Сабақ барысы:
А) Оқушылармен амандасу.
            Б) Сыныптың сабаққа дайындығын тексеру.
В) мәлімдеме бойынша журнал толтыру.
 Г) сабақ барысын баяндау.

	2
	Үй тапсырмасы
сұрау
	            Пысықтау сұрақтары:
1. Тірі ағзалар қалай жіктеледі?
2. Ядролыларға қандай ағзалар жатады?
3. Бактерия тірі ағзалардың қай тобына жатқызылады?
4. Л.Пастер кім, ол қандай жаңалықтар ашқан?
5. Спора қандай қызмет атқарады?

	3
	Көзге арналған жаттығу жұмыстары
	-Жоғары және төмен 10 рет қарау
-Оңға және солға 10 рет қарау
-Көзді жұмып 10 секунд демалу

	4
	Жаңа-ақпарат
	Адамдарды, жануарларды, өсімдіктерді ауруға шалдықтыратын бактериялар тобы ауру туғызатын бактериялар деп аталады. Бактериялардың оба, сіреспе, туберкулез, іш сүзек, баспа, топалаң және т. б. сияқты ауруларды туғызатыны ертеден-ақ белгілі болды. Ауру туғызатын бактериялар адам денесіне енген соң оның ағзалық затымен қоректену, тез көбейе бастайды. Сөйтіп өзінен бөлінген улы заттармен ағзаны улайды (мысалы, баспа мен сіреспе аурулары кезінде, ағзаның қанайналымына улы заттар шығарады).Қан улы заттарды ауру адамның бүкіл денесіне таратады.Ауру туғызатын бактериялар ауада, суда, тарамда болатындықтан, солар арқылы сау адамдарға жұғады. Көпшілік орындарда, бөлмеле неғұрлым ауа таза болса, соғұрлым адамдар аз ауырады. Оба мен көкжөтел бактериялары ауада тез жойылады. Туберкулез таяқшалары лас шаңда 3 айға дейін тіршілік етіп, шаңмен бірге ауаға таралады. Сондықтан үйді, сынып бөлмесін күнде желдетіп отыру қажет. Оба бактериясы топырақта 25 күнге дейін, ал іш сүзегінің бактериясы 3 айға дейін сақталады. Ауру туғызатын бактериялар мен адамдардың жаппай ауруын індет (эпидемия) дейді.

Бактериялар.Тек медицинаның қарқынды дамуының нәтижесінде ғана микробиология өнеркәсібінде микробтармен күресу шаралары табылды. Ауру туғызатын бактерияларды жоятын қасиеті бар іш сүзегіне, дизентерияға қарсы қолданылатын дәрілер алынды. Ауырған кезде адам түрлі дәріні пайдаланады. Дәрі адам денесіндегі бактерияларды өлтіреді, сөйтіп адамның ағзасын жұқпалы микробтардан тазартады. Қазіргі кезде жұқпалы ауруларға арналған дәрілердің жаңа түрлері өндірілуде.Жұқпалы аурулардың алдын алудың негізгі жолы - тазалық ережелерін сақтау. Мысалы, қайнамаған, лай су ішпеу. Тамақ ішер алдында қолды жуу. Киімді таза ұстау, ағзаны тынықтыру. Дененің жарақаттанған жеріне дереу йод жағу, тағамдарды көгеруден сақтау және т. б. (Ауасы тазартылған бөлмеле бактериялар саны 13 есе азаяды.)Бактерияның басқа түрлері сары ауру, қызамық, қуздама (ревматизм) ауруларын туғызады. Бұл бактерия түрлері де ауа арқылы таралады.Адамның өкпесінде туберкулез ауруын тудыратын бактерияларды 1882 жылы Р. Кох анықтады. Туберкулез жұқпалы ауру болғандықтан, сілекей тамшылары арқылы таралады. Мал туберкулезбен ауырғанда бұл аурулы қоздыратын бактериялар адам денесіне сүт арқылы беріледі. Тамақ, су арқылы сүзек, сальмонелла ауруларын қоздырушы бактериялар жұғады.

	5
	Қорытындылау
	1. Бактериялар қандай зиян келтіреді?
2. Бактериялар қандай ауру туғызады?
3. Ауру туғызатын бактериялармен күресу шаралары қандай?

	6. 
	Үйге тапсырма

